
				এই পাতাটির মুদ্রণ সংশোধন করা প্রয়োজন। 
মহান পুরুষদের সান্নিধ্যে
উত্তরে বলিলাম-সমাজের কাজ নিয়ে বড় ব্যতিব্যস্ত আছি। সেজন্য ইচ্ছাসত্ত্বেও যেতে পারিনি ।
শিশুর মত রুষ্ট ও অভিমানাহত হইয়া তিনি বলিয়া উঠিলেন-চুলোয় যাক তোমার ব্ৰাহ্মসমাজ ! যে কাজ করলে বন্ধুর সাথে দেখা করা যায় না। অমন কাজ করে লাভ কি ?
একটু থামিয়া আমার মুখের দিকে তাকাইয় হঠাৎ তিনি কৌতুকপূৰ্ণ ভঙ্গীতে বলিলেন—কি মজা হয়েছে জান ? আমি যখন তোমার বাড়ী আসছি, তখন আমারই একজন ভক্ত আমায় বলে -আপনি একজন ব্রাহ্মের বাড়ী যাচ্ছেন কেন ? তিনি এমন কি পদস্থ ব্যক্তি যে আপনি নিজে তার কাছে যাবেন ? --আমি উত্তরে তাদের কি বলেছি জান ?--
আমি স প্রশ্ন দৃষ্টিতে তাকাইতেই পরমহংস বলিলেন-আমি বললাম, আমার কাছে সে যে তোমার চাইতে কোন অংশেই কম প্রিয় নয় !
দমদমের এক বাগানবাড়ীতে ব্ৰাহ্মসমাজের এক উৎসবে আহুত হইয়া শ্ৰীরামকৃষ্ণ সেখানে উপস্থিত হন । আমার সেখানে পৌছিতে কিছু বিলম্ব হয়। আমি পৌছিয়া দেখি তিনি শিষ্য ও ভক্তবৃন্দ পরিবৃত হইয়া কীৰ্ত্তনানন্দে নৃত্য করিতেছেন ও নামে বিভোর হইয়া আছেন । সেই অবস্থায় আমাকে দেখিয়াই তিনি ক্ষিপ্ৰগতিতে আমার নিকট আসিলেন ও আমায় বুকে জড়াইয়া ধরিলেন ।
অতঃপর স্নেহমাখা স্বরে বলিতে লাগিলেন—তুমি, ट्यागन्tि.

	        এই পাতাটি অন্য কোনো ভাষায় উপলব্ধ নয়।

